
Кириш. Бугунги кунда олиб борилаётган иқтисодий тадқиқотларда 

“инвестициялар”, “инвестицион фаоллик”, “инвестицион механизм”, “инвестицион фаолият” 

ва шу каби иқтисодий тушунчаларга ягона бир таъриф келтирилмаган. Кўпгина илмий 

адабиётларда “инвестицион фаоллик”ка яқин бўлган тушунчалар: “инвестицион 

https://scienceproblems.uz/
https://doi.org/10.47390/SPR1342V3SI9Y2023N17


SCIENCEPROBLEMS.UZ-Ижтимоий-гуманитар фанларнинг долзарб муаммолари № S/9 (3)-2023 

 

125 

жозибадорлик”, “инвестицион муҳит” “инвестицион имиж” синоним сифатида қўлланиб 

келинмоқда. Бизнинг фикримизча, “инвестицион фаоллик” мустақил категория бўлиб, 

хўжалик субъектларининг барқарор молиявий ҳолатини тавсифлайди ва аниқ давр учун 

реал ресурсларининг сафарбар этилишини англатади. Буни инвестицион талабни 

қондирадиган жараён сифатида ҳам талқин этиш мумкин.  

Aдабиётлар таҳлили ва методологияси. Юқорида зикр этилган турли хил 

омилларнинг ижобий тарздаги амалга оширилиши хорижий инвестицияларнинг фаол 

кириб келишига имкон беради. Бу эса табиийки, қўшимча иш жойлари, қўшимча 

даромад, иқтисодиётнинг ўсишига қўшимча имкониятдир. Яна, энг муҳими, хорижий 

инвесторлар ўзлари билан нафақат капитал олиб кирадилар, балки ўз мамлакатларида 

бўлган илғор билим ва тажрибани ҳам олиб келадилар. Бу ҳам мамлакатнинг келгуси 

иқтисодий ўсишига имкон туғдиради. 

2-расм. Инвестицион фаоллик омиллари1 

Инвестициялар инвесторлар томонидан ўз мақсадларига эришиш учун тегишли 

фаолият турига киритиладиган ва пулда ифодаланган ҳар қандай фуқаролик ҳуқуқлари 

объектидир. 

Инвестицион иқлим ички ва ташқи инвестицияларнинг кириб келишига таъсир 

кўрсатадиган ялпи иқтисодий, сиёсий ва молиявий шароитдир. 

Инвестицион жозибадорликни баҳолаш тарихига назар ташлайдиган бўлсак, 

бундай тадқиқотлар 1970 йиллардан бошланганлигини кўришимиз мумкин. Гарвард 

бизнес мактабида дунё мамлакатларининг инвестицион жозибадорлиги бўйича 

ўтказилган тадқиқотлар ушбу соҳада амалга оширилган дастлабки изланишлардан 

бири ҳисобланади. Шунингдек, бугунги кунда “Euromoney”, “Fortune”, “Тhe Есоnomist” 

каби халқаро иқтисодий журналларда ҳам доимий равишда инвестицион муҳит бўйича 

рейтинг баҳолари эълон қилиб борилмоқда. Ушбу айтиб ўтилган рейтинглар, асосан, 

мамлакатларнинг инвестицион жозибадорлигини баҳолашга қаратилган, яъни 

макроиқтисодий даражадаги таҳлиллардир. Ваҳоланки, инвесторлар аниқ бир 

инвестицион лойиҳа бўйича инвестиция қарорларини қабул қилишлари учун 

инвестицион жозибадорликнинг макроиқтисодий даражалари каби микроиқтисодий – 

тармоқлар, минтақалар, ташкилотлар даражаларини ҳам ҳисобга олишлари керак. 

 
1 Тадқиқот натижаларига кўра муаллиф томонидан ишлаб чиқилган. 

Инвестицион жозибадорликни баҳолаш учун иккита муҳим жиҳатга эътибор 

қаратиш лозим бўлади. Биринчиси - маълум бир объектни инвестициялашнинг 

инвестицион жозибадорлиги. Бунда аниқ бир ҳудудий тизимда мавжуд бўлган 

тармоқлар, соҳалар иқтисодий ҳолати таҳлил этилади. Иқтисодий таҳлилни амалга 

оширишда инвестицион лойиҳа ва дастурлар самарадорлигини аниқлашнинг таянч 

кўрсаткичлари баҳоланади. 

 

Иккинчиси - ҳудудий хўжалик тизимининг инвестицион жозибадорлиги. Бунда 

қуйидаги ҳолатлар таҳлил этилиши назарда тутилади:  

2-расм. Инвестицион фаолиятга оид тушунчаларнинг ўзаро боғлиқлик 

механизми1 

 

- мавжуд ҳуқуқий-норматив база;  

- сиёсий вазият;  

- инвестицион инфратузилма;  

- ижтимоий-иқтисодий шароитлар;  

- инвесторлар манфаатини ҳимоя қилиш даражаси;  

- солиққа тортиш даражаси;  

- стратегик ва маъмурий ресурслар. 

Юқорида қайд этганимиздек, инвестицион фаоллик иқтисодий категория бўлиб, 

инвестицион фаолиятга объектив ва субъектив маълумотлар орқали таъсир кўрсатиши билан 

намоён бўлади.  

Иқтисодчи олима Т.М. Смаглюкова инвестицион фаолликни белгиловчи барча 

кўрсаткичлардан комплекс баҳолаш талабларига кўпроқ мувофиқ келадиган кўрсаткичларни 

ажратиб олади. Унинг фикрича, мазкур кўрсаткичлар инвестицион жараённинг барча 

томонларини акс эттирувчи инвестицион фаоллик омиллари таркибига киритилади. [6] 

 
1 Муаллиф ишланмаси. 

 Шаклланган кўрсаткичларнинг йиғиндиси иқтисодий тизим ва инвестициялаш 

объектлари сифатида ҳудудлар фаолиятининг ташқи ва ички омилларини қамраб олади (3-

расм). 

3-расм. Ҳудудларнинг инвестицион фаоллигини белгилайдиган омиллар [6] 

 

Олиманинг фикрича, барча келтирилган омиллар ёрдамида қўйилмаларнинг хатарликка 

тортилган даражаси таҳлил қилиниши мумкин. Тармоқлар  даражасида қўйилмаларнинг 

хатарлик даражасини баҳолаш учун ушбу рўйхатдан сиёсий, ижтимоий, инфратузилма, қонуний 

ва жиноий, инновацион ва ресурс-хом ашё омиллари чиқариб ташланган. Бу уларнинг таҳлил 

қилинаётган кўрсаткичларни шакллантиришга етарли даражада таъсир кўрсатмаётгани билан 

изоҳланади. 

Инвестицион салоҳият категорияси узоқ вақт давомида фойдаланиладиган активларга, 

шу жумладан, даромад ёки бошқа иқтисодий натижаларни кўпайтириш мақсадида қимматли 

қоғозларга маблағларни йўналтириш имконияти сифатида талқин этиб келинган. 

Мамлакатнинг инвестицион салоҳиятини шакллантириш ва амалга ошириш таҳлилига 

бағишланган, Ф.С.Тумусов томонидан таклиф этилган ёндашув ҳам диққатга сазовор. У 

“инвестицион салоҳият”ни сармояни такрор ишлаб чиқаришнинг моддий, молиявий ва 

интеллектуал эҳтиёжларини қондиришни таъминловчи реал инвестицион талабга айланиш 

имконига эга бўлган инвестициялар бозорида инвестицион талаб шаклида намоён бўладиган, 

тўпланган сармоянинг бир қисмидан иборат инвестицион ресурларнинг жамланмаси сифатида 

талқин қилинади. [1] 

Бизнинг фикримизча, инвестицион салоҳият мамлакатнинг инвестицияларнинг кириб 

келиши учун очиқлиги ва иқтисодий ресурлар заҳираларининг мавжудлиги, уларнинг ҳажми 

билан белгиланади. 

Инвестицион салоҳият жорий ва келгусидаги инвестицион ресурслар, улардан 

муайян бир инвестицион майдон сатҳида фойдаланишнинг реал ва эҳтимолий 

натижалари орасидаги ўзаро муносабатларнинг йиғиндисидир. Инвестицион 

салоҳиятга берилган бу таъриф мазкур тушунчанинг асл моҳияти, ўзагига кўра, 

фақатгина ресурс базаси ва унинг таркибий қисмларинигина тан оладиган бошқа 

ёндашувлардан тубдан фарқ қилади. Инвестицион салоҳиятнинг ресурслар ва улардан 

фойдаланиш натижалари йиғиндисини ифодаловчи икки хил тавсифи шуни 

ифодалайдики, инвестицион ресурслар жалб этилмайди, балки улардан фойдаланиш 

жараёни натижасида яратилади.  

Маҳаллий иқтисодчи олимларимиздан бири Ш.И.Мустафақулов инвестицион 

муҳит ва унинг шаклланиши хусусида тўхталиб: “Инвестицион муҳит инвестицион 

жараёнлар амалга ошадиган шароит бўлиб, у ҳудуднинг инвестицион фаолияти ҳамда 

Инвестицион фаолликни белгилайдиган омиллар 

- сиёсий; 

- ижтимоий; 

- иқтисодий; 

- экологик; 

- инфратузилмавий; 

- қонуний ва жиноий 

- инновацион; 

- ишлаб чиқариш; 

- меҳнат; 

- молия; 

- инвестицион; 

- хом ашё ресурси 

инвестицияларнинг риск даражасини аниқлайдиган сиёсий, иқтисодий ҳуқуқий, 

ижтимоий ва бошқа омиллар таъсирида шаклланади”[2], - дея фикр билдирган. 

Инвестицион муҳитни яхшилашга қаратилган давлат сиёсатининг асосий йўналишлари 

сифатида қуйидагиларни келтириш мумкин: 

- инновацион ва тадқиқот фаоллиги, ахборот технологиялари соҳасида биринчи  

тоифадаги тадқиқот марказларини қўллаб-қувватлаш; 

- технопарк ва инновацион кластерни ташкил этиш; 

- хорижий инвесторлар учун қулай бўлган инфратузилма ва молиявий шароитларни 

шакллантириш. Улар қаторига: саноат корхоналарини қуриш учун ер участкалари, илмий 

тадқиқот, тажриба-конструкторлик ишлари ва касбий тайёрлаш соҳасида лойиҳаларни амалга 

ошириш учун грантларни, ер участкалари, бино ва технологик ускунларни харид қилишга 

кетган харажатларни қоплаш учун капитал субсидияларини, солиқ имтиёзларини бериш; 

- инвестицион жараёнлар инфратузилмаларини ривожлантириш учун давлат-хусусий 

шерикчилик институтини шакллантириш. 

Ўзбекистон ҳудудлари ўзига хос хусусиятларига кўра ажралиб туради. Шу боис 

салоҳиятли инвесторга инвестициялаш тўғрисидаги қарорни қабул қилиш учун ҳар бир 

ҳудуднинг инвестицион салоҳияти тўғрисидаги объектив ахборот мавжуд бўлиши лозим. 

Ҳудудларнинг инвестицион жозибадорлигини баҳолаш тизимини яратиш эса давлат ва 

ҳудудларнинг ривожланиши учун зарур шарт ҳисобланади. 

Бугунги кунда мамлакат инвестицион фаолиятининг қуйидаги  даражаларини фарқлаш 

мумкин:  мамлакат, минтақа,  тармоқ , корхона. ( 4-расм) 

Мамлакат инвестицион фаоллигини акс эттирувчи омилларни 5-расм 

маълумотлари орқали кўришимиз мумкин: 

5-расм. Инвестицион фаолликни акс эттирувчи омиллар1 

 

 

Мамлакатимизга инвестицияларни жалб этишда макроиқтисодий сиёсат ҳолати, 

амалга ошириладиган чора-тадбирлар ва ҳуқуқий-ташкилий-иқтисодий механизмлар 

қанчалик такомиллашган бўлмасин, худудлар даражасида ишлаб чиқаришнинг 

ихтисослашув даражаси, ҳолати тўлиқ инобатга олинмаса, микродаражада бевосита 

хўжаликларнинг инвестиция фаоллигида самарадорликка эришиш имконияти 

бўлмайди. Шунинг учун ҳам ҳудудларнинг ўзига хос, табиий-иқтисодий, жойлашув, 

ихтисослашув ва ижтимоий шарт-шароитлари турлича бўлганлиги учун ҳам уларнинг 

инвестиция маблағлари билан молиялаш манбаларини таҳлил этиш зарурдир (6-расм). 

 
1 Тадқиқот натижаларига кўра муаллиф томонидан ишлаб чиқилган. 

Янги қувватларнинг 

фойдаланишга топширилиши 

Корхонанинг иқтисодий 

салоҳияти 
Капитал марказлашуви 

Инвестицион 

фаолликни акс 

эттирувчи омиллар 

Инвестицион лойиҳаларни 

амалга оширишнинг 

даврийлиги 

Инвестицион лойиҳаларни 

амалга ошириш даври 
Маҳсулотларнинг 

энерготежамкорлиги 

6-расм Инвестицион фаолиятни молиялаштириш манбалари. 

 

 

Ўзбекистон Республикаси ҳудудларида молиялаштириш манбалари бўйича 

асосий капиталга ўзлаштирилган инвестициялар ҳажмини таҳлилини 1-жадвал 

маълумотлари орқали кўришимиз мумкин. 

Келтирилган маълумотларни таҳлил қилиш натижаларига кўра, 

молиялаштириш манбалари бўйича асосий капиталга ўзлаштирилган инвестициялар 

ҳажми 2018 йилда 42 фоизи корхоналар ва аҳолининг ўз воситаларига ва 58 фоизи  

қабул қилинган маблағларга тўғри келган. Қабул қилинган маблағлар таркибида 4,5 

фоизи давлат бюджетига, 17,8 фоизи банк кредитлари ва бошқа қарз маблағларига ва  

24,3 фоизи чет эл инвестициялари ва кредитларига тўғри келган.  

2020 йилда молиялаштириш манбалари бўйича асосий капиталга ўзлаштирилган 

инвестициялар ҳажмининг 40,8 фоизи  корхоналар ва аҳолининг ўз воситаларига ва 59,2 

фоизи  қабул қилинган маблағларга тўғри келмоқда. Қабул қилинган маблағлар 

таркибида 6,8 фоизи давлат бюджетига, 7,6 фоизи банк кредитлари ва бошқа қарз 

маблағларига ва  38,9 фоизи чет эл инвестициялари ва кредитларига тўғри келган.  

Улар фаолиятининг асоси ҳисобланган асосий ишлаб чиқариш фондларнинг 

сифат ва миқдор жиҳатдан юқори даражада кўпайишига олиб келади. 

Мамлакатнинг инвестиция фаоллигини оширишда асосий фондларни такрор 

ишлаб чиқариш, инвестиция механизмининг тўлиқ шаклланмаганлиги ва 

ривожланмаганлиги, товар-моддий маблағларни, инвесторларнинг товар ва пул 

маблағларини, инвесторлар – иқтисодиёт субъектлари учун моддий-техника, ускуналар 

билан таъминловчилар, ишлаб чиқарувчилар ва уларнинг маҳсулотлари 

истеъмолчилари, охирги ишлаб чиқариш, сотиш натижалари харакатини тўлиқ назорат 

қилиш имконини берувчи комплекс инвестициялашнинг мажмуавий механизми тақозо 

этилади. 

Муҳокама ва натижалар. Бундай ёндашувлар барча иштирокчиларнинг 

молиявий хатарларини пасайтириб, кундалик фаолиятидаги харажатларини 

қисқартиради, такрор ишлаб чиқаришнинг узлуксизлиги ва барқарорлигини 

таъминлашда бевосита инвестор ва инвестициялардан фойдаланувчи ўртасида ўзаро 

муносабатларни амалда мустаҳкамлайди. 

- ички қарз маблағлари; - банк кредитлари; - фондлар 

кредитлари;-гаровга олинган кредитлар; - халқаро 

ташкилотлар кредитлари. 

М
о

л
и

я
л

а
ш

а

н
б

а
л

а
р

и
 

Ўз маблағлари 

Давлат 

маблағлари 

Жалб этилган 

маблағлари 

Қарзга олинган 

маблағлар 

- хўжалик фойдаси; - амортизация ажратмалари; - хўжалик 

аъзоларининг маблағлари; - айланма маблағлар; - бошқа 

- давлат бюджетидан ажратилган мабалағлар;  

- маҳаллий бюджетдан ажратилган маблағлар;  

- мақсадли давлат дастурларини амалга ошириш учун 

ажратилган маблағлар. 

- пай, қимматли қоғозлар сотишдан тушган маблағлар; - 

лизинг; -бўнаклар;- ортиқча асосий фондлардан сотишдан 

тушган маблағлар;- грантлар; - ҳомийлар томонидан 

ажратилган маблағлар; 

Бугунги кунда ҳудудий иқтисодиётни ривожлантириш стратегиясини 

таъминлаш тизимининг асосий бўғини инвестицияларни жалб этиш ҳисобланади. 

Хориж тажрибаси кўрсатишича, ҳудудий иқтисодиётни барқарор ривожлантиришнинг 

асосини инвестицион жараёнларни такомиллаштириш ва жозибадорлигини ошириш 

ташкил этади. Республикамизда ҳудудий иқтисодиётнинг ўзига хос хусусиятлари, 

тутган ўрни ва мавжуд табиий-ташкилий-иқтисодий ҳолатидан келиб чиққан ҳолда, 

иқтисодиёт тармоқларига инвестицияларни кенг жалб этиш амалга оширилаётган 

иқтисодий ислоҳотларни чуқурлаштириш ва эркинлаштириш босқичида муҳим 

омиллардан бири ҳисобланади. Ҳудудий иқтисодиётнинг дастлабки босқичларида кам 

даромадлилиги, ишлаб чиқариш жараёнига боғлиқ бўлган хатарларининг юқорилиги, 

инвестицияларни жалб этишнинг бозор тамойилларига мос механизмларининг 

мукаммал шаклланмаганлиги сабабли иқтисодиёт тармоқларининг инвестицион 

жозибадорлиги пастлигича қолмоқда. 

Инвестицияларни жалб этиш жараёнларини ижобий ҳал этишда, авваламбор, 

тармоқлараро инвестициялаш таркибини такомиллаштириш, ҳудудий иқтисодиётга 

ажратиладиган инвестициялар миқдорини ошириш талаб этилади. Бу эса  молиявий, 

кредит, товар ва лизинг инвестицияларини тармоқнинг етакчи ва асосий бўғинлари 

ҳисобланган корхоналарда маҳсулот ишлаб чиқаришда технологик жараёнларини 

такомиллаштириш моддий-техника ресурслари таъминотини мустаҳкамлаш ва 

инвестицион ишлаб чиқаришда йўналтиришни талаб этади. Шунингдек, мамлакатда 

ишлаб чиқаришнинг механизация даражаси пасайиб кетаёганлиги сабабли иқтисодиёт 

тармоқларида амалга ошириладиган инвестиция сиёсати қўл меҳнати улушини 

қисқартиришига қаратилмоғи лозим. Шунинг учун ҳам инвестицияларни жалб 

этишдаги устуворлик тайёр маҳсулот ишлаб чиқариш, ташиш, уларни дастлабки қайта 

ишлаш, сақлаш ва реализация қилиш жараёнларини комплекс механизациялашда 

замонавий, юқори унумли машина ва механизмларни қўллашга қаратилиши мақсадга 

мувофиқ, деб ҳисоблаймиз. 

Тадқиқот натижасида олинган маълумотлар таҳлили шуни кўрсатдики, 

Республикамизда инвестицион жараёнлардаги мавжуд камчиликлар ва муаммоларни 

ҳал этиш учунг кенг қамровли чора-тадбирлар тизими ишлаб чиқилиб, амалиётга 

жорий этилмоғи лозим. Мамлакатимизнинг инвестицион фаоллиги ва 

жозибадорлигини оширишда қуйидаги йўналишларда чора-тадбирларни амалга 

ошириш мақсадга мувофиқ, деб хисоблаймиз: 

• иқтисодиёт тармоқларига инвестицияларни жалб этишнинг устувор 

йўналишларини реал шарт-шароитларидан келиб чиққан ҳолда аниқлаш; 

• инвестицион жараённи илмий ва амалий асосланган баҳолар тизими билан 

таъминлаш; 

• имтиёзли кредит, солиқ ва амортизация сиёсатини амалга ошириш; 

• ҳудудлар даражасида иқтисодиётнинг ўзига хос реал хусусиятларини тўлиқ 

инобатга олган ҳолда, инвестицион лойиҳалар ишлаб чиқишни амалга ошириш; 

• тадбиркорликни ташкил этишда бизнес-режалар ишлаб чиқишни 

такомиллаштириш ва унда инвестиция фаолиятини асослаш ҳамда молиялаштириш 

манбаларини аниқлаш кабилар. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/9 (3)-2023 

 

131 

Инвестиция фаоллиги ва унинг самарадорлигини ошириш учун юқорида 

таъкидлаб ўтилган чора-тадбирлар, авваламбор, иқтисодий, ижтимоий ва экологик 

башоратларга асоланмоғи лозим, чунки иқтисодиётга инвестицияларни жалб этишда 

юқори самарага эришишда нафақат иқтисодий, балки ижтимоий ва экологик жиҳатлари 

ҳам муҳим роль ўйнайди. Шунинг  учун ҳам мамлакат доирасида ишлаб чиқиладиган 

инвестиция дастурлари ва лойиҳалари иқтисодий-ижтимоий ва экологик мақсадларга 

йўналтирилган бўлмоғи лозим. 

Пировардида, мамлакатимизга жалб этилган инвестициялар нафақат тармоқда 

ишлаб чиқариш самардорлигини ошириш, барқарор ривожланишга эришиш, балки 

экологик жиҳатдан тоза ва сифатли маҳсулот ишлаб чиқариб, экспорт салоҳиятини 

ошириш, ички ва ташқи бозорни сифатли ва рақобатбардош махсулотлар билан 

тўлдириш ҳамда атроф-муҳитни яхшилашга олиб келади.  

